
Alhamdulillahi Rabbil A'lamin. Selawat Dan Salam kepada Junjungan 

Besar, Nabi Muhammad Sollal-Lah-Hu-A'laihi-Wasallam.  

 

Alhamdulillah, Marilah Kita Bersama-Sama Memanjatkan Kesyukuran Ke 

Hadrat Allah Swt kerana dengan Limpah Rahmat serta KeizinanNya, dapat 

kita berhimpun dalam majlis yang penuh bermakna Iaitu Majlis Penyerahan 

Projek Menaiktaraf Perumahan Kompleks Penjara Kajang, Selangor pada 

pagi ini. 

 

YANG BERBAHAGIA DATO’-DATO’,  

TUAN-TUAN, PUAN-PUAN DAN PARA HADIRIN YANG DIHORMATI 

SEKALIAN, 

 

1. Jabatan Kerja Raya (JKR) dengan kerjasama Agensi-agensi 

Kerajaan yang lain telah berjaya merealisasikan projek ini bagi 

memenuhi permintaan dan hasrat Kementerian Dalam Negeri untuk 

meningkatkan taraf perumahan bagi warga kerja penjara khususnya 

bagi penjara Kajang. Projek Menaiktaraf Perumahan Kompleks 

Penjara ini adalah di bawah Rancangan Malaysia ke-11, dalam 

Rolling Plan Pertama  yang telah disempurnakan oleh syarikat 

kontraktor Damaikon Sdn Bhd. beserta sub-kontraktor dinamakan 

yang telah dilantik.  

 

2. Dengan siapnya projek menaiktaraf kompleks perumahan penjara ini, 

ianya di harap dapat memberi kemudahan dan keselesaan kepada 

75 keluarga warga penjara. Diharapkan projek ini menjadi pemangkin 



4 
 

kepada warga kerja penjara ini dan seterusnya dapat diterjemahkan  

dalam memberikan khidmat dan komitmen kerja yang lebih efisen 

dan cemerlang. Ini sejajar dengan kepentingan persekitaran yang 

baik dan berkualiti kepada kakitangan sebagai asas pembangunan 

insan.  

 

3. Persekitaran kediaman yang dinamik dan selesa diharap dapat 

melahirkan kakitangan yang berdaya saing dan berinovatif dan 

memainkan peranan yang lebih cekap dalam mendukung amanah 

membentuk dan memulih tingkah laku pesalah agar selaras dengan 

keperluan norma dan nilai-nilai masyarakat.  

 
YANG BERBAHAGIA DATO’-DATO’,  

TUAN-TUAN, PUAN-PUAN DAN PARA HADIRIN YANG 

DIHORMATI SEKALIAN, 

 

4. Saya difahamkan projek ini bernilai 16.6 juta ringgit dengan tempoh 

kontrak pembinaan selama 96 minggu atau 22 bulan yang  bermula 

daripada 4 Januari 2018 sehingga 6 November 2019.  

 

5. Saya juga dimaklumkan bahawa skop kerja bagi projek ini melibatkan 

4 blok kuarters  dan juga beberapa kemudahan lain seperti berikut :- 

 

a) Penggabungan 2 unit rumah kepada 1 unit rumah yang lebih 

luas dan selesa tanpa merobohkan struktur sediada. Unit rumah 

yang digabung ini terdiri daripada rumah jenis 1 dan jenis 2 yang 

berkeluasan 132 meter persegi serta rumah jenis 3 yang 

mempunyai keluasan 94 meter persegi; 

 

b) Astaka – bangunan sediada diroboh dan dibina semula di lokasi 

baru yang telah dipersetujui bersama pihak jabatan; 

 

c) Dewan serbaguna – dilengkapi dengan ruang serbaguna, bilik 

utiliti, dapur, ruang legar dan anjung. juga melibatkan naiktaraf 

kemasan lantai, dinding, siling, bumbung dan membina semula 

anjung ruang legar dengan meroboh struktur sediada; 

 

d) Tiga unit rumah sampah –dinaiktaraf dengan rekabentuk baru 

yang sejajar dengan garis panduan majlis tempatan; 

 

e) Landskap dan taman permainan kanak-kanak – dinaiktaraf 

dengan mengambilkira faktor keselamatan dan keselesaan 

penghuni; dan 

 

f) Lain-lain kemudahan seperti pemasangan pagar keselamatan di 

setiap blok, naiktaraf sistem saliran dan perparitan, naiktaraf 

sistem bekalan elektrik dan air dalaman, naiktaraf sistem 

pembentungan sediada, sistem perabot dalaman dan naiktaraf 

jalan raya yang terlibat. 

YANG BERBAHAGIA DATO’-DATO’,  

TUAN-TUAN, PUAN-PUAN DAN PARA HADIRIN YANG DIHORMATI 

SEKALIAN, 

 

6. Konsep rekabentuk dengan gaya moden telah diterapkan dengan 

memberi keutamaan kepada aspek penyelenggaraan, keselamatan 

dan keselesaan kepada penghuni.  

 

7. Komitmen dan kesungguhan (ITQAN) yang tinggi diperlihatkan oleh 

pasukan projek ini dalam memastikan ianya dapat disiapkan lebih 

awal 2 bulan daripada jadual kerja iaitu pada 6 September 2019 

yang lepas dengan penjimatan sebanyak 29 ribu ringgit. Syabas 

diucapkan kepada kontraktor kerana telah berjaya menyiapkan projek 

ini dengan memberikan keuntungan bersama iaitu kepada pihak 

kontraktor dan juga kepada kerajaan. 

 

8. Penyerahan projek ini secara 18 dalam 1 juga adalah merupakan 

pencapaian yang sangat baik bagi penyampaian produk oleh JKR 

dan juga kontraktor. Syabas dan tahniah kepada kontraktor yang 

begitu komited dalam mengurus dan menyiapkan projek ini. 

Sewajarnya cara kerja dan semangat begini wajar dijadikan contoh 

dan inspirasi dalam melaksanakan projek-projek lain. 

 

9. Dengan keupayaan teknikal dan pengurusan yang sistematik, 

Jabatan Kerja Raya sebagai Agensi Teknikal Negara sentiasa 

bersedia untuk melaksanakan projek-projek lain dari mana-mana 

kementerian atau agensi di seluruh negara. 

 

  

PENUTUP 

 

Akhir kata, saya ingin mengucapkan setinggi – tinggi penghargaan dan 

tahniah kepada HOPT di Cawangan Kerja Keselamatan, HODT dari 

cawangan –cawangan berkaitan di JKR, JKR Selangor, JKR Hulu Langat 

dan semua yang terlibat secara langsung dan tidak langsung dalam 

mengendalikan projek ini. Terima kasih juga kepada Kementerian Dalam 

Negeri (KDN) kerana menpercayai JKR untuk melaksanakan projek ini. 

Komitmen dan kerjasama yang ditunjukkan oleh semua pihak yang terlibat 

membuktikan kita semua boleh bersatu bagi memastikan program dan 

projek kerajaan berjaya demi kesejahteraan dan keselesaan rakyat. 

 

 

SEKIAN, 

TERIMA KASIH  

WABILLAHI TAUFIQ WALHIDAYAH WASSALAMUALAIKUM 

WARAHMATULLAHI WABARAKATUH. 


